
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দুরবস্থা ও স্বামীর মৃত্যু কাল পর্য্যন্ত জীবিত থাকিয়া তাহাতে বিস্তর শোক দুঃখ প্রকাশ করিয়াছিলেন।

 ক্রমে বয়োবৃদ্ধি হইলে ধর্ম্মক্ষেত্রবাসী ধার্ম্মিকগণের সহবাসে থাকিয়া মহিষীর চরিত্র সংশোধিত হইল। কোন কোন গ্রন্থকর্ত্তা কহেন যে, কিছু দিন পরে তিনি সম্রাটকে সান্ত্বনা করিয়া পুনর্ব্বার কন্ষ্টান্টিনোপল নগরে প্রত্যাগমন পূর্ব্বক মৃত্যুকাল পর্য্যন্ত স্বামীর বিশ্বাস ও স্নেহপাত্রী হইয়া সুখসচ্ছন্দে তথায় বাস করিয়াছিলেন। কিন্তু তাহা কোন মতে বিশ্বাসযোগ্য নহে; কেননা ইহা নিশ্চিত আছে যে, তিনি জীবনের নানা অবস্থা ভোগ করিয়া অবশেষে ৬৭ বৎসর বয়ঃক্রমে ন্যূনাধিক ৪৬৯ খৃষ্টাব্দে যিরুশালম নগরে দেহ ত্যাগ করেন। মৃত্যুকালে তিনি মহাজ্ঞানীর ন্যায় আপন নির্দ্দোষিতা সপ্রমাণ করিয়া প্রকৃত ধার্ম্মিকদিগের মত স্থিরভাবে অনন্তশয্যাশায়িনী হইয়াছিলেন।

 দেখ এথেনেস্ একজন সামান্য গৃহস্থের কন্যা; কেবল বিদ্যাবিষয়ে আন্তরিক যত্ন ও অনুরাগ থাকাতে এক প্রধান জনপদের রাজমহিষী হইয়া সকলের প্রীতিপাত্রী হইয়াছিলেন। তিনি প্রচুর প্রভুত্ব ও অসাধারণ ক্ষমতা পাইয়াও কখন কাহার প্রতি অন্যায় ব্যবহার করেন নাই; বরং সুযোগ পাইলে সাধারণের উপকারের জন্য অর্থ ব্যয় ও কায়মনে উৎসাহ দান করিতেন। এথেনেস্ নিয়ত রাজপরিবারে বেষ্টিত থাকিয়াও বিদ্যা ও ধর্ম্মচর্চ্চায় সতত অনুরক্তা ছিলেন। কখন অলীক আমোদ তাঁহার অন্তঃক-

	        এই পাতাটি অন্য কোনো ভাষায় উপলব্ধ নয়।

